
RESOLUCION POLA QUE SE APROBA A INSTRUCION 1/2023 PARA O
ACCESO E MOBILIDADE NOS ESPAZOS DE TITULARIDADE PROVINCIAL

DON VALENTIN GONZALEZ FORMOSO, PRESIDENTE DA DEPUTACION
PROVINCIAL DA CORUNA,

RESOLVO:

Aprobar a Instrucion 1/2023 para 0 acceso e mobilidade nos espazos de titularidade
provincial, co seguinte contido:

INSTRUCION DA PRESIDENCIA 1/2023 PARA O ACCESO E MOBILIDADE NOS
ESPAZOS DE TITULARIDADE PROVINCIAL

Nalguns centros e espazos de titularidade provincial, producironse recentemente
sucesos de diversa indole: furtos, problemas cos accesos de vehiculos e o seu
transito e estacionamento dentro das instalaciéns, uso dos espazos, seguridade das
persoas, seguridade da informacién, control de acceso por parte do persoal de
seguridade de empresas externas ou prioridade e responsabilidade na autorizacion
dos accesos e usos.

O Servizo de Arquitectura e Mantemento ten a responsabilidade de asignar os usos
dos espazos en virtude de Resolucidbn da Presidencia 2018/205, asi como o
mantemento das instalacions de circuitos pechados de TV respecto das gravacions
de imaxes realizadas polos distintos sistemas de seguridade nos lugares de acceso
e interiores dos centros provinciais

O Servizo de Patrimonio e Contratacion € o responsable do contrato de vixilancia
dos centros provinciais, que pon ao dispor da Deputacion da Corufia persoal que
participa directamente no control de accesos de persoas e/ou bens aos centros
provinciais, custodia de chaves de ditos centros e 0 manexo limitado das
ferramentas de seguridade electrénica de que dispon a Deputacién da Corufia.

Polo exposto, e de cara a establecer un uso racional dos espazos nos que se tefien
advertido problemas de convivencia ou que requiren de especiais medidas de
seguridade, respectando a labor que as persoas usuarias deses espazos lles

corresponde, tanto como usuarias como traballadoras, e tratando de garantir a
seguridade das instalacions e dos sistemas de informacién que nas mesmas existen,
elaborouse unha Instrucidén que permita alcanzar eses fins.

I.- Ambito obxectivo

A presente Instrucion sera de aplicacion as seguintes instalaciéns de titularidade
provincial:

- Centro A Milagrosa e Fogar Infantil Emilio Romay

- Centro de Dia de Menores de Ferrol

- Instalaciébns do IES Rosalia Mera, Arquivo, Parque Mobil e Imprenta
Provincial.

- Palacio Provincial.

Il.- Delimitacidn de zonas

Para cada unha das instalacions de titularidade provincial obxecto das presentes da
presente Instrucién establece unha delimitacion das seguintes zonas segundo 0s
casos:

- Zona de circulacion e estacionamento de vehiculos permitida.

- Zona de circulacion e estacionamento de vehiculos prohibida.

- Zona de acceso exclusivo para carga/descarga e labores de mantemento
previa activacién do protocolo de acceso por parte do centro.

Estas zonas quedan definidas nos planos que acomparian a presente Resolucién.

lll. Control de accesos

O acceso as instalacions da Milagrosa e Fogar Infantil Emilio Romay e do Centro de
Dia de Menores de Ferrol realizarase exclusivamente a través da apertura dos

portalons desde as conserxerias ou o0 persoal de seguridade das instalacions,
accionando o timbre.

No acceso s instalacions do IES ROSALIA MERA, ARQUIVO, PARQUE MOBIL E
IMPRENTA PROVINCIAL deben distinguirse os seguintes accesos:

1.- Acceso rodado polarua Archer Milton Huntington:

1.1.0 Parque MOobil sera o responsable de xestionar o aparcamento exterior no
lateral do garaxe. Esta zona destinase parcialmente ao estacionamento dos
vehiculos dos técnicos do Servizo de Vias e Obras, cuxas prazas estan rotuladas
cas matriculas dos vehiculos provinciais, polo que non poderan ser ocupadas por
outros vehiculos que non sexan os particulares dos propios técnicos do Servizo de
Vias e Obras no momento en que acoden a buscar os seus vehiculos provinciais e
durante o uso destes.

Tameén poderan aparcar nesta zona o persoal técnico do Servizo de Arquitectura e
Mantemento asi como do persoal das empresas externas xestionadas polo mesmo,
durante o tempo estritamente necesario para os traballos de carga, descarga,
reparacion ou mantemento.

1.2. A Imprenta Provincial sera a responsable de xestionar os espazos exteriores
gue ten diante da sua entrada.

1.3. No resto de zonas, como norma xeral, estara prohibido o estacionamento de
vehiculos, que serd sempre con caracter temporal, e polo tempo necesario para 0s
traballos de carga, descarga, reparacion ou mantemento. Ningun estacionamento
terd o caracter de permanente.

1.4. En calquera dos emprazamentos indicados podera estacionar temporalmente un
vehiculo con condutor do Parque Maobil no transcurso dalgin dos seus servizos.

1.5. Os vehiculos que deban acceder as instalacions deben dispofier dun dispositivo
de apertura automatica do portalébn de acceso ou no seu defecto accionar o timbre
previa comunicacion da visita ao persoal de seguridade por parte da unidade xestora
de pertenza no caso de persoal da Deputacion, ou da unidade xestora de destino no
caso de persoas ou empresas externas. Os dispositivos de apertura automatica
facilitaranse a todas as persoas empregadas da Deputacion e empresas
adxudicatarias dos contratos de servizo e mantemento que accedan habitualmente
as instalacions do Parque Mobil Provincial cun vehiculo da Deputaciéon ou rotulado.
O persoal dos servizos e empresas de mantemento estaran previamente
identificados polo persoal de seguridade.

2.- Acceso peonil pola raa Archer Milton Huntington:

2.1. O acceso peonil realizarase a través dun codigo de acceso que se facilitara a
todo o persoal da Deputacion Provincial que traballe nas instalacions de Arquivo,
Parque Mobil e Imprenta Provincial (o IES ten acceso independente xestionado pola
sla conserxeria) e, no caso doutras persoas alleas que soliciten acceder,
accionando o timbre.

3.- Acceso rodado pola avenida de Labarfiou:

3.1. Dentro dos espazos correspondentes ao campo de futbol do IES, poderase
estacionar exclusivamente vehiculos necesarios para o desenvolvemento de
traballos de carga, descarga, reparacibn ou mantemento, e polo tempo polo tempo
necesario para a realizacion do mesmo. A apertura do portal que da acceso ao
complexo por este punto poderano accionar as persoas autorizadas: traballos de
reparacion e mantemento e empresas adxudicatarias dos contratos de servizo e
mantemento, ca axuda dos seus teléfonos mébiles (quedando rexistrado o usuario e
a hora de entrada) e en caso de non dispor da ferramenta, empregaran o timbre que
0s comunicara co persoal de vixilancia/porteria do IES. Asemade, no lateral interior
do Pavillébn polideportivo aplicardn os mesmos termos, xa que a vixilancia deste
acceso exérceno conxuntamente o persoal de porteria do IES Rosalia Mera e o
persoal de vixilancia do complexo.

Deberase colaborar en todo momento nas labores de comprobacion rutineiras que
puideran levar a cabo tanto o persoal de porteria do IES Rosalia Mera e o persoal de
vixilancia do complexo.

4.- Complexo A Milagrosa e Fogar infantil Emilio Romay

5.1 Ademais das instrucions para o aparcamento temporal que rexen actualmente no
aparcamento do Edificio A Milagrosa, estara permitido o estacionamento dos
vehiculos pertencentes ao persoal técnico do Servizo de Arquitectura e Mantemento,
e empresas dependentes deste, cando se atopen realizando algun traballo ou
comprobacién no complexo.

5.2. Nas ruas interiores pavimentadas do Fogar Infantil E. Romay non se permitira o
aparcamento nin a circulacion, agas as empresas de aprovisionamento de
mercadorias e persoal de mantemento, que avisaran previamente ao persoal do
centro para acceder ao mesmo.

5.- Centro de Dia de Menores de Ferrol:

Non se permitird a circulacion rodada nin o aparcamento no interior do centro, agas
ao persoal e empresas de mantemento e provedores, con caracter temporal. O
acceso ao mesmo, con peche perimetral, realizarase a través dun portal cuxas
persoas autorizadas poderan accionar ca axuda dos seus teléfonos madbiles
(quedando rexistrado 0 nome da persoa e a hora de entrada-saida). En caso de non
contar ca correspondente ferramenta empregaran o timbre que os comunicara ca
porteria do centro.

A presente Instrucién sera comunicada as persoas responsables de todas as
instalaciéns e publicada no portal de transparencia para cofiecemento xeral do
persoal da Deputacion e de calquera persoa que necesite acceder as instalacions
por motivos persoais ou profesionais.

A Corufa, na data de sinatura electronica

